Gagasan Islam sebagai Rahmatal lil’alamin
Wacana Negara Rahmah Ummah Sejahtera
[bookmark: _GoBack]	Pada 21 November 2019, saya, Yasmeen Binti Abu Bakar dari seksyen 20, Dinamika Malaysia telah menghadiri ceramah yang disampaikan oleh Tuan Haji Ali bin Muda bersama rakan-rakan sekelas saya di Pusat Islam. Topik yang dibincangkan adalah seperti yang tertera di atas. Objektif ceramah ini adalah supaya kita semua dapat memahami konsep terhadap Gagasan Islam sebagai Rahmatal lil’alamin. Rahmah di sini bermaksud kelembutan, kasih saying atau mengambil berat. Maka, rahmatal lil’alamin memberi maksud kasih saying bagi seluruh alam. Penceramah menekankan bahawa Islam adalah agama Rahmah. Walau bagaimanapun, rahmah ini bukan sahaja untuk orang yang beragama Islam. Rahmah adalah tuntutan semua orang. Tidak kira bangsa, kaum atau agama. Dengan kata lain, rahmatal lil’alamin adalah mesej global, yang tidak semestinya disempitkan dengan fahaman perkauman. Oleh itu, wujudnya negara rahmah. Malaysia merupakan sebuah negara rahmah atas beberapa sebab. Pertama, Malaysia mempunyai kepimpinan negara yang kompeten dan berintegriti seperti menjatuhkan hukuman yang adil kepada orang atasan atau pemimpin yang terlibat dalam pendustaan atau korup. Seterusnya, Malaysia turut ditadbir urus dengan baik seperti mana mereka mengurangkan campur tangan politik dalam pentadbiran. Malaysia juga mempunyai undang-undang yang baik. Misalnya, pengusahaan untuk menyeragamkan undang-undang jenayah Syariah. Oleh kerana, Malaysia terdiri daripada masyarakat yang berbilang kaum, ini boleh menyebabkan kesukaran untuk bercampur atau bersatu suara tetapi Malaysia sehingga kini telah membuktikan bahawa masyarakatnya mempunyai ilmu dan akhlak yang mantap. Perkara sebegini boleh dipupuk dalam diri anak kecil dengan menekankan pendidikan akhlak sejak awal lagi. Terdapat banyak lagi yang boleh dihuraikan tetapi apa yang hendak diketengahkan di sini adalah, rahmah adalah untuk semua. Perkara yang dipandang remeh juga boleh dipanggil rahmah. Contoh sebagai warga universiti, kita boleh mencari inisiatif untuk membantu pelajar-pelajar yang tak berkemampuan. Program bantuan makanan boleh dilangsungkan ataupun membantu pelajar-pelajar yang layak untuk mendapatkan biasiswa serta sponsor yang bersesuaian. Walaupun tidak banyak, ia memberikan kesan dan impak yang agak besar serta dapat meringankan beban pelajar sedikit sebanyak. Oleh itu, Malaysia Negara Rahmah adalah model Malaysia Bahru yang dengan harapannya boleh menjadi contoh kepada negara-negara lain.
